
фарқни изоҳлашда етарли асослар мавжуд эмас, 
баъзи ҳолларда улар ўриндош тушунчалар си-
фатида фойдаланилмоқда. Шунинг учун ушбу 

мавзу бўйича кейинги тадқиқотларга эҳтиёж 
мавжуд деб ҳисоблаймиз. 

Киpиш. Туризм турли мамлакатлар мил-

лий даромадини оширишнинг муҳим манбаи ҳи-
собланади. Глобал иқтисодиётнинг муҳим сек-
тори сифатида туризм саноатининг жаҳон 
ЯИМдаги улуши мос тармоқлардаги мультипли-
катив самарани ҳисобга олган ҳолда 6 %ни таш-
кил этмоқда.  Иқтисодиётнинг туризм тармоғи 
жаҳонда иш билан бандликнинг 6-7 %ини таъ-
минловчи иш жойларини яратишда етакчилик 
қилмоқда. Халқаро туристик ташкилот 
(UNWTO) маълумотларига кўра, туризм дунё бў-
йича хизматлар экспортининг 30 %ини таъмин-
лайди [2]. 

Бугунги кунда республикамиз ижтимоий-
иқтисодий ривожланишининг жорий ва истиқ-
болдаги чора-тадбирларини ишлаб чиқиш, хусу-
сан, туризм соҳасини ривожлантиришда жаҳон-
да юз бераётган коронавирус пандемияси оқи-
батларининг таъсирини ҳар томонлама ҳисобга 
олган ҳолда, иқтисодий ривожланиш дастурла-
рини ушбу жараёнлар таъсири нуқтаи назари-
дан шакллантириш ва уларни изчил амалга 
оширишни тақозо этмоқда. 

Ш.М.Мирзиёевнинг 2022 йил 26 апрелдаги 
туризмни ривожлантириш тўғрисида йўналиш-
ларни белгилашга бағишланган йиғилишида 
“Туризмни ривожлантириш бўйича 2022 йилда 
ҳам изчил ислоҳотларни давом эттирамиз. 
Айниқса, зиёрат туризми ва ички туризмни ри-
вожлантиришга алоҳида эътибор берилади. 

Шунингдек, туризм объектлари атрофидаги ер 
майдонлари, сув ва йўл инфратузилмаларини 
яхшилаш учун бюджетдан маблағлар ажратила-
ди” деб [1] таъкидлаши асосий йўналишлардан 
бири сифатида белгилаб берилган.  

Республикамизда иқтисодиётнинг инно-
вацион ривожланиши шароитида туризм соҳа-
сини давлат томонидан тартибга солишнинг 
аҳамияти беқиёс эканлиги кўрсатилмоқда. Бу 
эса республикамизда туризм соҳаси ривожлани-
шининг ўзига хос хусусиятларини эътиборга ол-
ган ҳолда, ушбу соҳани давлат томонидан тар-
тибга солишнинг илмий-услубий ва амалий жи-
ҳатларини ёритиб бериш амалга оширилаётган 
ислоҳотлар негизида алоҳида стратегик аҳа-
миятга эга стратегик йўналиш ҳисобланади. 

Туризм соҳасини ривожлантиришнинг за-
монавий усулларини қўллаш соҳа ривожининг 
асоси ҳисобланади. Улардан бири туристик маҳ-
сулотлар таклифини мавсумийлаштиришдир. 
Мавсумий туризмни шакллантириш туристлар 
оқимининг йил давомида кўпайиб боришини 
таъминлайди. Республикамизда туристларни 
жалб этиш, асосан, баҳор, ёз ва куз ойларида тўғ-
ри келади. Мавсумийлаштириш эса туристлар 
оқимининг йил давомида келиб туришини таъ-
минлаб беради. Туристик маҳсулотлар таклифи-
ни мавсумийлаштириш бевосита янги туристик 
жойларни ташкил этиш билан боғлиқдир. 

Мaвзугa oид aдaбиётлapнинг тaҳлили. 
МДҲ мамлакатлари олимларидан М.М.Рамадо-
нова ва М.А.Макорченколарнинг фикрича, 
“Туризм соҳасини давлат томонидан тартибга 
солишнинг биринчи навбатдаги вазифалари ту-
ризмни ҳуқуқий тартибга солишнинг келгуси-
даги такомиллаштирилиши, ривожланиши ва 
мавсумийлаштирилиши билан бевосита боғ-
лиқ”. 

Туристик маҳсулотлар таклифини мавсу-
мийлаштириш бозор механизми шаклланиши-
нинг қулай шарт-шароитларини таъминлаш, 
давлатнинг муҳим ижтимоий-иқтисодий мақ-
садларини реализация қилиш ва туризм ривож-
ланишининг умумий концепциясини ишлаб 
чиқиш учун асос бўиб хизмат қилади” [3]. 

К.А.Лебедеванинг фикрича, “туристик 
маҳсулотлар таклифини мавсумийлаштириш 
давлат сиёсатининг таркибий қисми бўлиши ке-
рак, чунки давлат туристик манзилларни яра-
тишда бевосита иштирокчи ҳисобланади ва уш-
бу соҳани мувофиқлаштириш бўйича механизм-
лар тизимини ўз ичига олади” дея тарифлайди 
[4]. Демак К.А.Лебедева мавсумийлаштиришда 
давлатнинг ҳам роли аҳамиятли эканлигини 
таъкидлайди. 

М.Т.Алимованинг фикрича, ҳудудий ту-
ризм бозори ривожланишида туристик маҳсу-
лотларнинг таклифини мавсумийлаштириш, 
туристик маҳсулотлар бозорининг мўътадил 
ишлашини таъминлаш, туризм соҳасини ривож-
лантиришга қаратилган концепцияни ишлаб 
чиқишда кўмаклашиш, туристик маҳсулотлар 
бозори субъектлари ўртасидаги ўзаро алоқалар 
ва ижтимоий-иқтисодий муносабатларнинг ўза-
ро мувофиқлигини таъминлаш учун хизмат қи-
лади [5]. 

Б.Б.Хошимовнинг илмий изланишларида 
“Туристик хизматлар бозорида туристик маҳсу-
лотлар таклифини мавсумийлаштириш мамла-
кат ҳудудий салоҳиятидан самарали фойдала-
нишга замин яратади, чунки дастлаб туризм со-
ҳасида тадқиқотлар нафақат талабни ўрганиш 
ва унинг потенциал мижозларини аниқлашга, 
балки талабнинг ўзини ҳисобга олган ҳолда 
шакллантиришга ҳам қаратилган”[6] деб таъ-
кидланади. 

А.А.Қаюмов, Д.А.Гафуроваларининг фик-
рига кўра, “Ўзбекистонда дам олиш масканлари, 
даволанишни таъминловчи марказлар, курорт 
масканлар, маъданий ва маърифий тадбирлар 
ташкил этиш, тур фирмаларнинг фаолиятини 
маркетинг стратегиялари орқали реклама қи-
лиш туристик маҳсулотлар таклифини мавсу-
мийлаштиришнинг асоси бўлиб хизмат қилади” 
[7]. Ҳақиқатан ҳам мавсумийлаштириш учун ту-
ристларни жалб эта оладиган масканларни яра-
тиш лозим. 

Х.М.Маматқулов, С.А.Абдухамидов, 
М.Х.Хамитовлар: “Туризм инфратузилмаси” ном-
ли ўқув қўлланмасида “Туризм соҳаси юксак да-
ражада ривожланган давлатларнинг тажрибаси-
дан шуни хулоса қилишимиз мумкинки, турис-
тик маҳсулотлар таклифини мавсумийлашти-
риш, энг аввало, янги туристик масканларни 
яратиш билан бевосита боғлиқдир” [8], − деб 
айтиб ўтишган. 

Илмий изланишлар натижасида айтиш 
мумкинки, туристик маҳсулотлар таклифини 
мавсумийлаштириш, аввало, давлат сиёсати да-
ражасига кўтарилиши ва янги масканларнинг 
очилиши билан боғлиқ, бу борада тадбиркор-
ликни қўллаб-қувватлаш ҳудудда истиқомат қи-
ладиган фуқаролардан ўз ҳудуди жозибадорли-
гини оширишда кўмаклашиши талаб этилади. 
Ана ўшандагина туристик маҳсулотлар такли-
фини мавсумийлаштириш энг юқори даражада 
амалга оширилади [9].  

Тaдқиқoт метoдoлoгияcи. Тадқиқот жа-
раёнида туристик маҳсулотлар таклифини мав-
сумийлаштириш, унинг инфратузилмасини ри-
вожлантириш, туризмни ривожлантириш бўйи-
ча давлат сиёсатининг мақсади, вазифалари ва 
йўналишларини ёритиш жараёнида соҳадаги 
трансформация жараёнларини ҳисобга олиш, 
туризм соҳасида давлатнинг ролини методоло-
гик ўрганиш, бу борада мутахассислар фикрини 
ўрганиш натижасида диалектик ва тизимли ён-
дашув, қиёсий ва солиштирма таҳлил, статистик 
ёндашув ҳамда гуруҳлаш усулларидан фойда-
ланилди ҳамда инфратузилманинг таркибий 
қисмлари ривожланиш йўналишларини белги-
лаб бериш ёндашуви асосланди. Мавсумийлаш-
тириш бўйича муаммоларнинг ечимига қиёсий 
таҳлил усулидан фойдаланган ҳолда илмий 
асосланган таклифлар берилди. Объект сифати-
да туристик маҳсулотлари таклифи мисол қи-
либ олинди. 

Тaҳлил вa нaтижaлap. Мамлакатимизда-
ги макроиқтисодий барқарорликни таъминлаш 
ва туризмни ривожлантиришни ўзида акс этти-
радиган кўрсаткичлар соҳада амалга оширила-
ётган ислоҳотлар стратегиясининг муваффа-
қияти ҳамда туризм саноатини ривожланти-
ришнинг устувор йўналишларида эришилган 
ютуқларнинг амалий ифодаси ҳисобланади. 

Иқтисодий манфаатларга эришиш нафа-
қат давлат тузилмаларини, балки хўжалик юри-
тувчи субъектлар сифатида тадбиркорларни 
ҳам ўз ичига олганлиги сабабли, бизнинг фик-
римизча, туристик маҳсулотлар таклифини мав-
сумийлаштиришни давлат томонидан қўллаб-
қувватлаш ва тартибга солиш бўйича ёндашув-
ларни кўриб чиқиш мақсадга мувофиқдир. 

Ривожланган туризм саноатига эга мамла-
катлар тажрибаси шуни кўрсатмоқдаки, туризм 

соҳасида бизнеснинг муваффақиятли олиб бо-
рилиши давлат даражасида бу тармоққа қандай 
эътибор берилаётганлиги, уни давлат томони-
дан қай даражада қўллаб-қувватланганлигига 
тўғридан-тўғри боғлиқдир. Ҳар бир давлат ту-
ризм саноатидан бюджетга даромад олиши учун 
туристик салоҳиятни баҳолаш, туристик бизнес-
нинг ривожланиш дастурини тайёрлаш, турис-
тик марказлар ва курорт ҳудудларининг зарур 
инфратузилмаси лойиҳалари, уларни ахборот-
лар билан таъминлаш ҳамда хориж учун бренд 
ва рекламаларни тайёрлаш учун ўзларининг 
ҳудудлари тадқиқотига инвестициялар қилиши 
зарур [10]. 

Маълумки, кўп ҳолларда туристик инфра-
тузилманинг асосий элементлари сифатида ку-
рортлар, меҳмонхоналар ва туристик корхона-
ларнинг ривожланиши учун хусусий тадбиркор-
ларнинг инвестициялари етарли бўлмайди, 
улар миллий туристик маъмуриятининг алоҳи-
да функцияларини бажаришга қодир бўлмайди. 
Туристик талаб ва таклифга таъсир этувчи 
омилларни бирлаштириш  яхлит мамлакат ёки 
унинг ҳудудларининг ривожланиш манфаатла-
рини ҳисобга олган ҳолда туризм соҳасини дав-
лат томонидан тартибга солиш йўли билан 
амалга оширилиши зарур. 

Мамлакатнинг умумий ижтимоий-иқтисо-
дий ривожланишида туризм соҳасининг аҳа-
мияти ва унинг иқтисодиётга мультипликатив 
таъсири доирасининг кенгайиб бориши хори-
жий мамлакатларнинг кўпчилиги туризм саноа-
тининг узоқ муддатли стратегиясини ишлаб чи-
қиш ва туризмни иқтисодиётнинг энг устувор 
тармоқларидан бири сифатида қарашга алоҳида 
эътибор бериб келмоқда. 

XX аср охири ва XXI аср бошларида бир 
қатор мамлакатлар туризмни тартибга солиш 
соҳасида ўтказилган сиёсат ва тадбирларнинг 

таҳлили ривожланган туризм инфратузилмаси 
билан барча мамлакатлар учун умумий ҳисоб-
ланган баъзи асосий мавсумийлаштириш ёнда-
шувини ажратиш мумкин [11]: 

− яхлит мамлакат иқтисодиёти ва хусусан, 
алоҳида ҳудудларнинг иқтисодий ривожлани-
шига туризмнинг кенг доирадаги таъсири ва 
муҳимлиги ушбу мамлакат учун юқори даража-
даги мультипликатив самарани вужудга келти-
ради; 

− туристларнинг келишини мувофиқлаш-
тириш мақсадида мавсумдан ташқари туризмни 
рағбатлантириш ва мос равишда туризм инфра-
тузилмаларига (аэропорт, авиа йўналишлар, 
транспорт коммуникациялари ва жойлаштириш 
воситаларига) босимни камайтириш муҳим ҳи-
собланади; 

− янги туристик маҳсулотларни яратиш ва 
уларнинг рақобатбардошлиги ва туристик ре-
сурслардан фойдаланиш самарадорлигини оши-
риш воситаси сифатида замонавий технология-
ларни қўллаш ва улардан фойдаланиш туризм-
да трансформациялашиш жараёнлари чуқурла-
шишига олиб келади; 

− туристлар учун хавфсиз ҳудудларни 
ташкил этиш ва уларнинг дам олиши билан боғ-
лиқ хавфсизлик чораларини кучайтириш зарур;  

− тарихий ва маданий мерослар ҳамда эко-
логияни ҳимоялаш бўйича чоралар ва туризмни 
ривожлантириш бўйича тадбирларнинг узвий 
ўзаро алоқадорлигини таъминлаш алоҳида аҳа-
миятга эга; 

− туристик хизматлар менежменти ва мар-
кетинги, туризм бозорини ривожлантириш тен-
денцияларини таҳлил қилиш ва истиқболлаш-
тириш бўйича доимий ва кенг миқёсда илмий-
тадқиқот ишларини амалга ошириш келгусида 
туризм бозори конъюнктурасининг реал ҳолати 
бўйича хулосалар чиқариш имконини беради. 

 
1-жадвал 

2019-2025 йилларда Ўзбекистон Республикасида туризм соҳасини ривожлантириш 
концепциясини амалга оширишнинг мақсадли кўрсаткичлари[12] 

№ Кўрсаткичлар номи 2018 й. 2019 й. 2020 й. 2021 й. 2022 й. 2023 й. 2024 й. 2025 й. 

1. 
Ўзбекистонга ташриф буюрадиган 
хорижий туристлар сони (минг киши) 

5 346 6 041 7 010 8 410 10 010 10 600 11 250 11 810 

2. 
Туризм хизматлари экспорти (млн. 
АҚШ доллари) 

1 041 1 180 1 360 1 620 1 900 2 000 2 080 2 170 

3. 
Ички туристлар сони (мингта 
ташриф) 

15 493 16 100 17 230 18 806 20 317 21 867 23 404 25 010 

4. 
Меҳмонхоналар ва шу каби 
жойлаштириш воситалари сони 
(дона) 

914 1 100 1 620 2 200 2 600 2 800 2 900 3 050 

5. 
Жойлаштириш воситаларидаги 
хоналар сони (минг) 

20,2 24 35 47 55 59 62 64 

6. 
Жойлаштириш воситаларидаги 
ўринлар сони (минг) 

41 49 72 95 110 122 124 128 

7. Туроператорлар сони (нафар) 983 1 100 1 190 1 250 1 320 1 390 1 420 1 450 

Шу билан бирга, давлат томонидан турис-
тик маҳсулотлар таклифини мавсумийлашти-
ришга имкон берадиган туризм концепцияси 
ишлаб чиқилди. 2019-2025 йилларда Ўзбекис-
тон Республикасида туризм соҳасини ривожлан-
тириш концепцияси қулай иқтисодий шароит-
лар ва омилларни яратиш бўйича олиб борила-
ётган ислоҳотларнинг самарадорлигини оши-
риш, туризм соҳасини жадал ривожлантириш 
бўйича устувор мақсад ва вазифаларни белги-
лаш, унинг иқтисодиётдаги ўрни ва улушини 
ошириш, хизматларни диверсификациялаш ва 
уларнинг сифатини ошириш ҳамда туризм 
инфратузилмасини такомиллаштиришга қара-
тилгандир. 

Ҳозирда 2022 йил иккинчи ярмида сайёҳ-
лик фаоллиги 50 фоизга пасайиши тахмин қи-
линмоқда, бу йил халқаро туризмдан умумий 
экспорт тушумининг прогнози 2019 йилдаги 
1,75 триллион доллардан 0,9 триллион доллар-
га тушди [9].  

Ички ва кирувчи туризмни ривожланти-
ришнинг муҳим вазифаларидан бири энг яхши 
мижозни шакллантириш учун он-лайн платфор-
мада барча бозор иштирокчиларини бирлашти-
радиган туризм экотизимини шакллантириш 
учун шароит яратишдир.  

Хулоса ва таклифлар. Туризм соҳасида 
қисқа муддатли истиқболга мўлжалланган мақ-
садли вазифа, устуворлар ва туристик маҳсулот-
лар таклифини мавсумийлаштиришдан келиб 
чиқиб, қуйидаги асосий йўналишлар бўйича 
чора-тадбирларни фаол амалга ошириш лозим: 

– туристларнинг эҳтиёжлари ва талабла-
рини инобатга олган ҳолда, мамлакатнинг бар-
ча ҳудудларида туризм инфратузилмаси ва ён-
дош инфратузилмани ривожлантириш; 

– замонавий халқаро стандартларни 
ҳисобга олган ҳолда кўча инфратузилмасини 
(ўтиш йўллари, тротуарлар, кичик архитектура 
шакллари, санитар-гигиеник шохобчалар, жис-
моний имконияти чекланган инсонлар учун 
ободонлаштириш элементлари ва ҳоказоларни), 
шу жумладан, туризм-рекреацион марказларда 
яратиш; 

– туризм навигациясининг ягона унифи-
кациялаштирилган тизимини жорий этиш ва 
ривожлантириш; 

– транспорт логистикасини ривожланти-
риш, ташқи ва ички йўналишларни кенгайти-
риш, транспорт хизматлари сифатини ошириш; 

– халқаро парвозлар ва тўғридан-тўғри, 
шу жумладан, мамлакатнинг тарихий шаҳарла-
рига рейсларнинг географиясини кенгайтириш, 
авиақатновлар сифатини ошириш ва қиймати-
ни пасайтириш; 

– республика ичида туризм хизматлари-
га бўлган эҳтиёжни қондиришга қаратилган 
туризм фаолияти субъектларининг фаоллигини 
рағбатлантиришни таъминлайдиган ички ту-
ризмни ривожлантириш; 

– туристик маҳсулотни ички ва ташқи 
туризм бозорларида илгари суриш, унинг саёҳат 
ва дам олиш учун хавфсиз мамлакат сифатидаги 
имижини мустаҳкамлаш; 

– миллий туризм бозорида минтақадаги 
энг йирик туризм кўргазмаларидан бирини 
ташкил қилиш; 

– туризм соҳасида халқаро талабларга 
жавоб берадиган узлуксиз, кўп босқичли таъ-
лим тизимини яратиш; 

– туристик хизматлар бозорида рақобат-
ни ҳимоя қилиш. 

